
Зыгъэхьэзырар
ЩХЬЭЩЭМЫЩI  Изэщ.

Дунейм
щыхъыбархэр

Гуэным  имылъмэ,  Iэнэми  телъкъым.
Лъэпкъ Iущыгъэ:

Худэчыххэр
яIэщ

УФ-м и Президент Путин 
Владимир 2022 гъэм и на-
къыгъэ мазэм къыдигъэ-
кIауэ щытащ Украинэм ще-
кIуэкI дзэ Iуэху хэхам хэт-
хэмрэ абыхэм я бынхэмрэ 
еджапIэ нэхъыщхьэхэм щы-
щIэтIысхьэкIэ худэ чых хэр 
яIэным теухуа унафэр. Абы 
къызэрыщыгъэлъэгъуам-
кIэ, унэтIыныгъэ къэс щыIэ 
бюджет тIысыпIэхэм я про-
центи 10-р апхуэдэхэм ху-
хаха уэ щытыпхъэщ.

УФ-м наукэмрэ щIэныгъэ 
нэхъыщхьэ егъэгъуэтыным-
кIэ и министрым и къуэдзэ 
Афанасьев Дмитрий зэры-
жиIамкIэ, а унафэм ипкъ ит-
кIэ, мы гъэм Урысейм и еджа-
пIэхэм щIагъэтIысхьащ цIыху 
мини 7-м нэблагъэ. «Дзэ Iуэху 
хэхам хэтхэмрэ абыхэм я 
 бынхэмрэ ящыщу еджапIэ 
 нэхъыщхьэхэм щIэтIысхьэну 
зи тхылъхэр зыта псори 
 къащтащ. КъищынэмыщIауэ, 
абыхэм ехьэлIауэ къэдгъэ-

лъэгъуауэ щыта Iуэхугъуэ 
щхьэхуэхэри зэрагъэзащIэм 
дыкIэлъоплъ», - жиIащ абы.

Апхуэдэу министерствэм 
Урысейм и еджапIэ нэхъыщ-
хьэхэм пщэрылъ ящищIауэ 
щытащ дзэ Iуэху хэхам хэт, 
абыхэм я бын студентхэм зы-
хуэныкъуэкIэ дэIэпыкъуэгъу 
яхуэхъуну. Ведомствэм ахэр 
къыхуриджащ мылъкукIэ зы-
щIагъэкъуэну, контракткIэ 
еджэ  хэм абы щIат пщIэр нэхъ 
мащIэ хуащIыну, пIалъэ- 
пIалъэкIэ ар хузэщхьэщахы-
ну. КъищынэмыщIауэ, УФ-м 
наукэмрэ щIэныгъэ нэхъыщ-
хьэ егъэгъуэтынымкIэ и 
 министерствэм иджыблагъэ 
зэхигъэуващ дзэ Iуэху хэхам 
хэт студентхэу контракткIэ 
еджэ хэр бюджет тIысыпIэхэм 
зэрагъэкIуэжыну проектыр.

Илъэси 140-кIэ 
щымыIауэ

Бадзэуэгъуэ мазэр егъэле-
яуэ хуабэу щыщытащ Ки-
тайм. Ауэ абы и къалащхьэ 
Пекин иужьрей махуэхэм 
щыIа уэшхышхуэми зы-
пэплъа щIыIэтыIагъэм и 
пIэкIэ къахуихьар насыпын-
шагъэщ. Къэралым и метео-
рологие бюром къызэри-
тамкIэ, абы псыIагъэу къы-

щехам хуэдиз иужьрей илъэ-
си 140-м къэхъуакъым.

ПЕКИН и район зыбжанэм 
къыщыхъуа псыдзэм цIыху 19 
хэкIуэдащ, 27-р хъыба-
рыншэщ. Псори зэхэту уэш-
хыш хуэм и зэран екIащ къа-
лащхьэм и щIыналъэ 13-м 
щып сэу цIыху мин 44-м щIи-
гъум, нэхъ шынагъуэншэу 
щыт щIыпIэхэм кърагъэIэп-
хъу кIащ къалэдэс мини 127-
рэ. Дунейм и къэхъукъащIэм 
цIыхухэр щахъумэн папщIэ 
Пекин щрагъэкIуэкI ухуэны-
гъэхэр пIалъэкIэ къызэтра-
гъэувыIащ, языныкъуэ Iэна-
тIэхэм я IэщIагъэлIхэр хуит 
ящIащ махуитI-щыкIэ унэм 
щылэжьэну.

ШыщхьэуIум и 3,
махуэку

Хъарбызым и дунейпсо 
махуэщ

1942 гъэм Зыхъумэжыны-
гъэмкIэ Налшык комитетым 
зыхъумэжыныгъэмкIэ гупхэр 
къызэгъэпэщыным теухуа 
уна фэ къищтащ.

1994 гъэм Налшык къы щы-
зэIуахащ Бгырысхэм я ду-
нейпсо конгресс.

1936 гъэм къалъхуащ 

 КъБР-м и цIыхубэ сурэтыщI, 
скульптор, Къэбэрдей-Балъ-
къэрым и Къэрал саугъэтыр 
зрата БжэIумых Хьид.

1939 гъэм къалъхуащ адыгэ 
усакIуэ КIэмыргуей Анато-
лэ.

1942 гъэм къалъхуащ пуб-
лицист, тхыдэ щIэныгъэхэм-
кIэ кандидат, УФ-м щэнхаб-
зэмкIэ щIыхь зиIэ и лэжьакIуэ 
Мэшыкъуэ Тэзэл.

1955 гъэм къалъхуащ меди-
цинэ щIэныгъэхэмкIэ доктор, 
профессор, ЩIДАА-м и ака-
демик Джаурджий Окса-      
нэ.

1955 гъэм къалъхуащ химие 
щIэныгъэхэмкIэ доктор, про-
фессор, РАЕН-м и член-кор-
респондент, тхакIуэ, зэдзэ-
кIаIуэ Хьэмыз Руслан.

Дунейм и щытыкIэнур

«pogoda.yandex.ru» сайтым 
зэритымкIэ, Налшык пшэр те-
хьэ-текIыу щыщытынущ.  Хуа-
бэр махуэм   градус 28 - 31-рэ, 
жэщым градус 22 - 25-рэ щы-
хъунущ.

ШыщхьэуIум и 4,
мэрем

Зи закъуэу псэу лэжьакIуэ 
цIыхубзхэм я дунейпсо ма-
хуэщ

1905 гъэм къалъхуащ фило-
логие щIэныгъэхэмкIэ док-
тор, профессор, Куржымрэ 
Къэбэрдей-Балъкъэрымрэ 
щIэныгъэмкIэ щIыхь зиIэ я 
лэжьакIуэ Рогавэ Георгий.

1914 гъэм къалъхуащ уэрэ-
джыIакIуэ, КъБР-м щIыхь зиIэ 
и артист Шыкъ Михаил.

1966 гъэм къалъхуащ 
кхъухь лъатэзехуэ, Урысей 
 Фе дерацэм и ЛIыхъужь Цей 
Эдуард.

Дунейм и щытыкIэнур

   «pogoda.yandex.ru» сайтым 
зэритымкIэ, Налшык пшэр 
техьэ-текIыу щытынущ.  Хуа-
бэр махуэм   градус 26 - 28-рэ, 
жэщым градус 18 - 21-рэ щы-
хъунущ.

Дэтхэнэ къэралми и къэкIуэнур зэры-
хъунур куэдкIэ елъытащ абы къихъуэ 
щIэблэм яхэлъ гъэсэныгъэм, ябгъэдэлъ 
зэфIэкIымрэ щIэныгъэмрэ. «Чы щIыкIэ 
къыумыгъэшар бжэгъу хъуа нэужь къып-
хуэгъэшыжынукъым», - жеIэ лъэпкъ 
 псалъэжьым. Ар фIыуэ къагурыIуэу, 
иужь  рей зэманым ди къэралми респуб-
ликэми жыджэру щрагъэкIуэкI къытщIэ-
хъуэ щIэблэр екIуу гъэсэныр зи купщIэ 
нэхъыщхьэ лэжьыгъэхэр. Апхуэдэу, 
иджыблагъэ Налшык щызэхашащ  КъБР-м 
ис щIалэгъуалэр хэкупсэу гъэсэным 
 теухуа зэхуэсышхуэ. 

ЗЭIУЩIЭМ хэтащ КъБР-м егъэджэны-
гъэм рэ щIэныгъэмкIэ и министр Езауэ Ан-
зор, КъБР-м лъэпкъ Iуэхухэмрэ жылагъуэ 
проектхэмкIэ и министр КIурашын Анзор, 
республикэм щылажьэ щIалэгъуалэ, вете-
ран, жылагъуэ зэгухьэныгъэхэм я лIыкIуэ-
хэр, нэгъуэщIхэри. Ар къызэIузыха КIура-
шын Анзор къызэхуэсахэм сэлам гуапэ 
 яриха нэужь, къытеувыIащ «стIол хъурей» 
щIы кIэу къызэрагъэпэща зэхуэсым зи гугъу 
щащIыну Iуэхугъуэр - щIэблэр хэкупсэу, 
къэралым, щалъхуа щIыналъэм я къыщ -
хьэ щыжакIуэ нэсу гъэсэныр - дапщэщи, 
атIэми псом хуэмыдэу дызэрыт лъэхъэнэм, 
мыхьэнэшхуэ зиIэ лэжьыгъэу зэрыщытым. 
«Сабийхэмрэ ныбжьыщIэхэмрэ, щIалэ-
гъуалэм зи лэжьыгъэкIэ, къалэнкIэ епха 
дэт хэнэ цIыхуми зыхищIэн хуейщ псэкупсэ, 
дзэ-хэкупсэ гъэсэныгъэм къэралым и деж-
кIэ иIэ мыхьэнэр зэрыабрагъуэр, - къыхи-
гъэщащ министрым. - Зи анэр, щалъхуа 
щIы налъэр фIыуэ зылъагъуращ унагъуэми 
къэралми я тегъэщIапIэу, Хэкум дзыхь зри-
гъэз хъун цIыху пэжу къэтэджынур». 

Абы и псалъэм пищэу, зэхуэсым кърихьэ-
лIахэм захуигъэзащ Езауэ Анзор. «Нобэ ды-
зытепсэлъыхь Iуэхур ди республикэм къи-
хъуэ щIалэгъуалэм я дуней еплъыкIэм, 
 абы хэм хэкум и зыужьыныгъэм ехьэлIауэ 
гуп сы сэрэ мураду яIэхэм ятещIыхьащ. Ап -
хуэдэу щыхъукIэ, дэ къыдоIэт ди республи-
кэм, къэралым я къэкIуэнум епха Iуэхугъуэ 
ин, сыту жыпIэмэ, нобэ ди нэIэм щIэт ныб-
жьыщIэхэмрэ зи щIалэгъуэхэмрэщ пщэ- 

ЗэIущIэхэр

КъэкIуэнур зэлъыта щIалэгъуалэ
дей къэралым и Iуэху дэзыгъэкIынур, абы и 
ухуакIуэ нэсу щытынур, - къыхигъэбелджы-
лыкIащ министрым и псалъэм. - Iуэхум къы-
хэлъытэн хуейщ мы лъэхъэнэм дуней псор 
зэрыт геополитикэ щытыкIэ къызэ ры мы-
кIуэр. Абы елъытауэ ди лэжьыгъэр дубзы -
хун хуейщ щIэблэм ядэлажьэ, яхэт дэтхэнэ 
къулыкъущIэми жылагъуэ лэжьакIуэми». 

КъулыкъущIэ лъагэхэм жаIахэр къызэп-
кърахыу, абыхэм къыдыщIагъуу зэIущIэм 
къыщыпсэлъащ Афган зауэм, нэгъуэщI 
щIыналъэхэм щекIуэкIа зауэхэмрэ зэпэ-
щIэувэныгъэхэмрэ я ветеранхэм я Къэбэр-
дей-Балъкъэр жылагъуэ зэгухьэныгъэм 
(СВАЛВВК), апхуэдэу Зауэм ныкъуэды-
къуагъэ къыхэзыхахэм я урысейпсо зэгу-
хьэныгъэм (ВоИн), республикэм щылажьэ 
щIалэгъуалэ, ветеран жылагъуэ зэгухьэ-
ныгъэхэм я лIыкIуэхэр. Абыхэм зыжьэу жа-
Iащ ди къэралым гъунэгъу щIыналъэм 
 щригъэкIуэкI дзэ операцэ хэхам и лъэхъэ-
нэм щIалэгъуалэр хэкупсэу гъэсэнымкIэ 
ялэжь Iуэхугъуэхэм нэхъри зегъэужьын, 
щIэгъэхуэбжьэн зэрыхуейр. Къэралым и 
къэкIуэнум дежкIэ мыхьэнэшхуэ зиIэ а 
лэжьыгъэр зэдэууэ, зэпыщIауэ, зэдэIэпы-
къужу, лъэныкъуэ куэд къызэщIиубыдэу зэ-
регъэкIуэкIыпхъэри къыхагъэщащ. 

Апхуэдэ лэжьыгъэхэмкIэ зэрыщIэу зэры-
щы тынум и джэлэсу, КъБР-м Егъэджэны-
гъэмрэ щIэныгъэмкIэ и министерствэмрэ 
Афган зауэм, нэгъуэщI щIыналъэхэм ще-
кIуэ кIа зауэхэмрэ зэпэщIэувэныгъэхэмрэ я 
ветеранхэм я Къэбэрдей-Балъкъэр респуб-
ликэ жылагъуэ зэгухьэныгъэмрэ зэгу ры-
Iуэныгъэ зэращIылIащ. Абы епха дэфтэрхэ-
ми Iэ щIадзащ а IэнатIэхэм я пашэхэм. 

Зэхуэсым и кIэухыу, дамыгъэ лъапIэхэмрэ 
щIыхь тхылъхэмрэ иратащ республикэм 
щыIэ ветеран, щIалэгъуалэ жылагъуэ зэ-
гухьэныгъэхэм ирагъэкIуэкI лэжьыгъэхэм 
жыджэру хэтхэм. Ахэр къабгъэдэкIащ Аф-
ган зауэм и ветеранхэм я урысейпсо со-
юзымрэ Зауэм ныкъуэдыкъуагъэ къыхэзы-
хахэм я къэралпсо зэгухьэныгъэмрэ. Зэхуэ-
сым хэтахэм иужькIэ фэеплъ сурэтхэр зыт-
рагъэхащ. 

ТАМБИЙ  Линэ.

Къэбэрдей-Балъкъэрым и Налшык 
къалэ дзэ комиссариатым бадзэуэ-
гъуэм и 31-м пресс-конференц щекIуэ-
кIащ. Ар теухуауэ щытащ гъатхэм дзэм 
ираджэн хуеяхэм я Iуэхур  зэрекIуэ-
кIам. 

КъБР-м и дзэ комиссар Пахомов 
Дмитрий мы лэжьыгъэр зэрызэфIагъэ-
кIам и гугъу журналистхэм щахуищIым, 
къыхигъэщащ хабзэм тету а Iуэхур къы-
зэрызэрагъэпэщар икIи абы ехьэлIауэ 
Ип щэ Федеральнэ округым и штабым 
 къахуигъэува къалэнхэр пылъхьэншэу 
зэрагъэзэщIар. 

- Къэбэрдей-Балъкъэрым гъатхэм дзэ 
къулыкъум ираджа щIалэхэм къулыкъу 
щащIэнущ Калининград щы щIэдзауэ Са-
халин нэс щыIэ дзэ частхэм, Лъэпкъ гвар-
дием и дзэми хагъэхьахэр щыIэщ, - жиIащ 

«ЩIэныгъэ.Урысей» 
фIэщыгъэм щIэт сурэт зэ-
пеуэ ирегъажьэ «Знание» 
зэгухьэныгъэм. Абы и 
къа лэн нэхъыщхьэр ди 
къэралым XXI лIэщIы-         
гъуэм щызыIэригъэхьа 
ехъулIэныгъэхэр сурэткIэ 
къэгъэлъэгъуэнырщ.

 
ЗЭПЕУЭМ ира гъэблагъэ 

сурэт те хы ным хуэIэижьу 
ар зи IэщIагъэхэмрэ а 
Iуэхум дихьэххэмрэ. Абы-
хэм  къэп щытакIуэхэм я па-
щхьэ ирахьэ хъунущ сыт 
хуэдэ сурэттехкIи (теле-
фон, фотоаппарат) траха-
хэр. Зи лэжьыгъэр нэ-
хъыфIу къалъыта цIыху 65-
рэ къыхахынущи, абыхэм 
фэеплъ саугъэтхэр ира-
тынущ, къищы нэ мы щIауэ, 
2024 гъэм Урысейм и 
щIыпIэ дахэхэм зып лъы-
хьакIуэ ирашэжьэнущ, су-
рэт трахыну  Iэмал яIэн 
хуэдэу. Сурэттех IэщIагъэ 
зиIэхэм ящыщу те кIуэхэм я 
лэжьыгъэхэм я гъэлъэгъуэ-
ныгъэ къызэрагъэпэщы-
ным кIэ дэIэпыкъунущ, су-
рэт нэхъыфIу къалъытахэр 
лIэщIыгъуэщIэм и сурэт  
хъумапIэм хагъэ хьэ-                   
нущ.

«ЩIэныгъэ. Урысей» су-
рэт зэпеуэм и мурад нэ-
хъыщхьэр - ди къэралым 
иужьрей лъэхъэнэм лъэ-
ныкъуэ псомкIи щигъуэта 
зыужьыныгъэр къэгъэлъэ-
гъуэнырщ. Абы ипкъ иткIэ, 
а сурэтхэм я урысейпсо 
 хъумапIэ къызэрагъэпэ-
щынущ, сурэттех нэхъыфI-
хэм я гуп зэхашэнурэ ахэр 
сурэт фонд къызэгъэпэ-
щыным ирагъэлэжьы- 
нущ.

А зэпеуэм хэти и зэфIэкI 
щигъэунэху хъунущ (илъэс 
14-м щыщIэдзауэ). Зэ-
пеуэм ухэтын папщIэ пщIэ 
щIэтын хуейкъым. Лэ-
жьыгъэхэр мы гъэм жэпуэ-
гъуэм и 5 пщIондэ ебгъэ-
хьын хуейуэ аращ.

Зэпеуэм теухуауэ Iуэху-
гъуэ зыбжанэ игъэнэIуащ 
«Знание» урысей зэгу-

КъБР-м и Правительствэм 
и УнафэщI Мусуков Алий   
Iуэ ху гъуэ нэхъыщхьэхэм 
щы теп сэлъыхьа, унафэ 
щхьэ хуэхэр щытращIыхьа 
зэIущIэ Аруан районым 
щригъэкIуэкIащ. 

ЩIЫНАЛЪЭМ кIэры хуб жьэ-
рыхур щызэхадз, абы ще лэ-
жьыж завод щыухуэным,  ар 
зэрагъэлэжьэн мылъ кукIэ 
къызэгъэпэ щы ным теухуауэ 
КъБР-мрэ «КIэрыхубжьэ-
рыхур зэхэ зыдз» заводымрэ 
зэгуры Iуэныгъэ зэращIы лIэ-
ным и проектыр КъБР-м и 
Пра вительствэм игъэ бел-
джы л ащ. Абы тепсэлъыхьащ 
КъБР-м щIы, мылъку 
зэхущытыкIэхэм кIэ и мини-
стрым и къалэн хэр зыгъэза-
щIэ Уянаев Тай мураз. Абы 
къыхигъэщащ мы Iуэхум теу-
хуауэ къызэрагъэпэщын хуея 
зэпеуэм  нэ гъуэщI IуэхущIа-
пIэхэр къы зэ рыхэ мыхьам 
къыхэкIыу, «КIэ  рыхубжьэрыху 
зэхэзыдз» заводым зэпеуэн-
шэу зэ гу рыIуэныгъэ зэрыра-
щIылIэнум теухуа тхыгъэ зэ-
ры хуагъэхьар. 

- КъБР-м ЩIы, мылъку зэху-
щытыкIэхэмкIэ и министер-
ствэм, Iуэхум хэплъапхъэ 
 нэгъуэщI IуэхущIапIэхэм я 
 гъусэу федеральнэ законым 
тет зэгурыIуэныгъэм теухуауэ 
егъэкIуэкIыпхъэ Iуэхухэмрэ 
къэп  щытэныгъэхэмрэ къы -   зэ-
ри гъэпэщащ. Абыхэм ящыщщ 
лэжьапIэ щхьэхуэхэм я лIыкIуэ 
зыхэт гуп къызэ ры зэри гъэ-
пэщар, зэгурыIуэныгъэм щы-
тепсэлъыхьа зэIущIэхэр, къи-
щта унафэ щхьэ хуэхэр, - 
жиIащ Уянаевым. 

КъБР-м экономикэ зыу жьы-
ныгъэмкIэ и министр Ра-          

Мы махуэхэм Къэбэрдей-Балъкъэрым щыIащ УФ-м 
Узыншагъэр хъумэнымкIэ и министерствэм Радиологи-
емкIэ и щIэныгъэ-къэхутакIуэ медицинэ центрым и 
лIыкIуэхэр. Абыхэм зрагъэлъэгъуащ республикэм и 
 медицинэ IуэхущIапIэхэм я лэжьыгъэр зэрекIуэкIыр, 
цIыхухэм хуащIэ Iуэхутхьэбзэхэм я фIагъыр зыхуэдэми 
зыщагъэгъуэзащ. 

КъБР-м Узыншагъэр хъумэнымкIэ и министерствэм лэ-
жьыгъэ зекIуэм кърикIуахэм теухуа зэхыхьэ щекIуэкIащ.  
Ар къыщызэIуихым ведомствэм и унафэщI Къалэбатэ 
 Рустам къыхигъэщащ къалэшхуэхэм щыIэ медицинэ 
 центрхэм я IэщIагъэлIхэр лэжьыгъэ и пIалъэкIэ къазэры-
дэгуашэм, абыхэм я чэнджэщхэм мыхьэнэшхуэ зэриIэр. 
РадиологиемкIэ щIэныгъэ-къэхутакIуэ медицинэ центрым 
и къудамэхэм я унафэщIхэу Сысоевэ Екатеринэрэ Про-
сянников Михаилрэ жаIащ онкологие, урологие унэтIыны-
гъэхэмкIэ щIыналъэм и IэщIагъэлIхэм зыпэрыт Iуэхум 
фIыуэ зэрыхащIыкIыр, апхуэдэуи къагъэлъэгъуащ а узы-
фэхэм япэщIэтынымкIэ цIыхухэм ящIэн хуей хъыбархэр 
абыхэм я деж нэхьэсынымкIэ лэжьыгъэр хъарзынэу зэ-
рызэтеублар. И гугъу ящIащ «Лышх узыфэхэм пэщIэты-
нымкIэ» къэрал проектымкIэ къызэрагъэпэща, а узыр 
зыпкърытхэм амбулаторэ дэIэпыкъуныгъэр щыхуащIэ 
 центрхэм я лэжьыгъэм арэзы къызэрищIар, абыхэм сы-
маджэхэм я Iуэхур зымащIэкIэ нэхъ мыхъуми къащи-
гъэпсынщIэу зэрыщытыр.

ХьэщIэхэр щыIащ Налшык къалэ клиникэ сымаджэщ 
№2-м, поликлиникэ №1-м, Республикэ клиникэ сымаджэ-
щым, ЩIыналъэхэм зэдай, узыфэ зэмылIэужьыгъуэхэр 
зыпкърытхэм щеIэзэ сымаджэщым, Республикэ клиникэ 
медико-хирургие центрым, Лышх узыфэхэм щеIэзэ дис-
пансерым. Абыхэм къыхагъэщащ а IэнатIэм я мылъку-тех-
никэ лъабжьэр иджырей жыпхъэщIэхэм тету къызэрызэ-
гъэпэщар. Щхьэхуэу тепсэлъыхьащ Лышх узыфэхэм ще-
Iэзэ диспансерым щалъэгъуахэм. Иужьрей илъэсиплIым       
а IуэхущIапIэм зыужьыныгъэфIхэр игъуэтащ. «Узынша-
гъэр хъумэн» лъэпкъ проектым ипкъ иткIэ IэнатIэр къы-
зэгъэпэща хъуащ фIагъ лъагэ зиIэ IэмэпсымэхэмкIэ. Сы-
маджэщым иIэщ компьютер томографу 2, МРТ, УЗИ, эн-
доскопие, лапароскопие, хирургие, реанимацэ аппарат, 
Iэмэпсымэ нэхъыфIхэр.

IэщIагъэлIхэм къыхагъэщащ медицинэ IуэхущIапIэхэм 
екIуалIэхэм хуащIэ Iуэхутхьэбзэхэм арэзы къызэрищIар, 
узыфэр и чэзум къэхутэным, клиникэ чэнджэщхэм тету 
 сымаджэхэм еIэзэным хуэунэтIауэ ирагъэкIуэкI лэжьы-
гъэхэр къыхагъэщащ. IэнатIэм и ныкъусаныгъэхэри 
 щIауфакъым, ахэри къагъэлъэгъуащ икIи апхуэдэхэр 
щымыгъэIэнымкIэ хэкIыпIэхэм гу лърагъэтащ, адэкIи 
Iуэхур зэрырагъэфIэкIуэным теухуауэ УФ-м Узыншагъэр 
хъумэнымкIэ и министерствэм РадиологиемкIэ и щIэны-
гъэ-къэхутакIуэ медицинэ центрырэ щIыналъэм и меди-
цинэ IуэхущIапIэхэмрэ зэрызэдэлэжьэнури яубзыхуащ.

ЩХЬЭЩЭМЫЩI  Изэ.

КъБР-м ЩэнхабзэмкIэ и министерствэм, КъБР-м и Журналистхэм я зэгухьэныгъэм, 
«КБР-Медиа» къэрал кIэзонэ IуэхущIапIэм,  «Кабардино-Балкарская правда», «Адыгэ 
псалъэ», «Зэман», «Горянка», «Советская молодежь» газетхэм, «Литературная Кабар-
дино-Балкария», «Iуащхьэмахуэ», «Минги Тау», «Солнышко», «Нур», «Нюр» журнал-
хэм, «Кабардино-Балкария» телевиденэм, «КБР-инфо» хъыбарегъащIэ агентствэм, 
«Эльбрус» тхылъ тедзапIэм я лэжьакIуэхэр Къэбэрдей-Балъкъэрым и гуащэ театрым и 
унафэщI Мэкъэней Альберт Iэнибал и къуэр дунейм зэрехыжар гущIыхьэ ящыхъу-
ауэ, и Iыхьлыхэм яхуогузавэ.

Автобус  44-рэ  Налшык  къыдыхьэнущ
хаев Борис къигъэлъэгъуащ 
 КъБР-м и хабзэубзыху актхэм 
япкъ иткIэ Iэмал имыIэу гъэ-
зэщIапхъэ Iуэхухэр гъэбел-
джылыным и проектыр. 

- Проектыр гъэбелджылащ 
2020 гъэм бадзэуэгъуэм и       
31-м «УФ-м Iэмал имыIэу щы-
гъэ зэщIапхъэхэр» федераль-
нэ закон №247-м и 2-нэ ста-
тьям и 5-нэ Iыхьэм тету. Абы 
къегъэув республикэм и хаб-
зэубзыху актхэм тету зэфIах 
хьэрычэт е нэгъуэщI экономи-
кэ Iуэхухэр щIыналъэм и къэ-
рал къэпщытэныгъэ Iуэху-
щIа пIэхэм къагъэувхэм те-
щIы хьауэ гъэбелджылыныр, 
актхэм ебакъуэхэр админи-
стративнэ жэуапым ешэ лIэ-
ныр, лицензэ тыныр, унафэ 
щхьэхуэхэр къэщтэныр, экс-
пертизэхэр егъэ кIуэкIыныр, 
нэ гъуэщI хэри. А псор КъБР-м 
и хабзэубзыху актхэм тетын  
хуейщ, - къыхигъэщащ ми-
нист рым. 

Рахаевыр тепсэлъыхьащ 
КъБР-м Экономикэ зыу жьы-
ныгъэмкIэ и министерствэм и 
гъэпсыкIэр гъэбелджы лы-
нымкIэ КъБР-м и  Пра ви-
тельст вэм и проектми. 

- Ар тещIыхьащ «Къэралыр 
цIыхухэм папщIэ» федераль-
нэ проектым и мардэхэр рес-
публикэм къыщыгъэ сэ бэ пы-

ным, къэрал муниципальнэ 
Iуэхутхьэбзэхэм ятеухуа Iэ-
малхэм. Проектым къегъэув 
 КъБР-м Экономикэ зыужьы-
ныгъэмкIэ и министерствэм 
Iуэхутхьэбзэхэр зыгъэщхьэ-
хуэ къудамэ хэгъэхьэныр. 
Иджыпсту а псом худогъасэ, 
худо гъаджэ. Ар гугъущ, лэ-
жьыгъэшхуи ехьэлIапхъэщ, 
зэ мани текIуэдэнущ, - жиIащ 
абы. 

КъБР-м сату щIапIэхэр 
къыщызэгъэпэщыным теу-
хуа уэ Правительствэм игъэ-
хьэзыра проектым и IуэхукIэ 
зэIущIэм къыщыпсэлъащ            
КъБР-м промышленностым-
кIэ, энергетикэмрэ сатумкIэ и 
министрым и къалэнхэр зы-
гъэзащIэ Кулиев Ахъмэт. 
Абы игъэбелджылащ автомо-
биль газ игъэхъуапIэхэм рес-
публикэм зыщегъэужьыным-
кIэ проектри. 

- Проектым Iэмал къыдиты-
нущ автомобилхэр щIыуэпс 
газкIэ къызэгъэпэщыныр 
егъэ   фIэкIуэным, хьэрычэ-
тыщIэхэм игъэхъуапIэ ухуэ-
ным трагъэкIуадэ мылъкум 
щыщ ящхьэщызых субсидие 
зэры ратыр къэгъэсэбэпыным 
теу хуауэ. Абы и сэбэпкIэ авто-
мобилым ирагъахъуэ щIыуэпс 
газым епха сату Iуэхур  КъБР-м 
щызэтеувэнущ. 

Проектыр гъэзэщIэным те-
кIуэдэнум и процент 95-р фе-
деральнэ мылъкум щыщщ, 
проценти 5-р республикэм и 
ахъшэщ. Къапщтэмэ, феде-
ральнэ бюджетым къыхэкIыу 
сом мелуан 376,2-рэ ихьынущ 
абы. 

Мусуков Алий жиIащ проек-
тым елэжьыжыпхъэу. 

ЗэIущIэм щыхэплъащ Тыр-
ныауз къалэм вольфрамрэ 
мо либденрэ къыщыщIахы-
ныр зэтеублэжыным теухуауэ 
КъБР-м и Правительствэм 
 игъэбелджыла проектым. 

КъБР-м транспортымрэ 
 гъуэгу хозяйствэмкIэ и мини-
стр ДыщэкI Аслъэн тепсэ-
лъыхьащ гъуэгу транспорт 
щхьэхуэхэр республикэм зэ-
ригъэпэщыным теухуа проек-
тым. Абы папщIэ къагъэ-
сэбэпынущ илъэс 15 пIалъэкIэ 
УФ-м и Правительствэм рес-
публикэм къритыну щIыхуэр 
(кредитыр). Абы щхьэща-
тыкIынур проценти 3-щ. Ахъ-
шэмкIэ автобус 44-рэ къа-
щэхунущ, къалэ, муниципаль-
нэ IуэхущIапIэхэм трагуэшэну. 
Ахэр зыIэрагъэхьэн хуейщ 
2024 гъэм мэ лы жьы хьым и 
1-м ипэ къихуэу. 

КъБР-м финансхэмкIэ и ми-
нистр Лисун Еленэ зэрыжи-
IамкIэ, транспортхэр къэзы-

щэ хунур Налшык къалэ муни-
ципалитетырщ, абы папщIи 
иратынущ бюджетзэхуаку 
трансферт. 

КъБР-м лэжьыгъэмрэ 
 цIы ху  х эм ядэIэпыкъунымкIэ и 
министр Асанов Алим рес-
публикэм ис унагъуэ хуэмы-
щIахэмрэ зи закъуэу псэу хэм-
рэ мылъкукIэ зэра дэ Iэпы къу-
нум и проект щхьэхуэ игъэ-
белджылащ. 

Сабий зеиншэхэмрэ адэ-
анэншэу къэнахэмрэ псэу-
пIэкIэ къызэгъэпэщыным и 
Iуэ хукIэ республикэм и 
щIыхуэхэр 2030 гъэ пщIондэ 
мащIэ-мащIэурэ зытригъэ-
кIы жыным и проектыр игъэ-
белджылащ КъБР-м егъэ-
джэныгъэмрэ щIэныгъэмкIэ 
и министр Езауэ Анзор.

- Мы гъэм щIышылэм и 10-м 
ирихьэлIэу псэупIэ зимыIэ са-
бий зеиншэхэм я бжыгъэр 
цIыху 1217-рэ мэхъу. Програм-
мэр гъэзэщIэным текIуэдэ-
нущ сом меларди 3-рэ мелуан 
45-рэ. Абы щыщу республи-
кэм ейуэ сом мелуан 211,3-рэ, 
федеральнэ ахъшэу сом мел-
уан 310,1-рэ иIэщ. Програм-
мэр гъэзэщIэным иджыри 
хуэ ныкъуэщ сом  меларди 
2-рэ мелуан 523,5-рэ, - жиIащ 
министрым.

КъБР-м финансхэмкIэ и ми-
нистр Лисун Еленэ КъБР-м и 
Правительствэм и акт щхьэ-
хуэхэм зэхъуэкIыныгъэхэр              
хэ лъ  хьэным я IуэхукIэ зэIу-
щIэм къыщыпсэлъащ. Абы и 
проектыр теухуащ бюджетыр 
зэрагъэбелджылым и фIа-
гъыр хэгъэхъуэным, ар илъэс-
хэм зэрытрагуашэм и Iэмал-
хэр егъэфIэкIуэным. 

ГУГЪУЭТ  Заремэ. 

КъБР-м  и  Правительствэм

 Узыншагъэ

Зэрагъэхъужым 
арэзы  къещI

Гъатхэм  дзэ
къулыкъум  ираджахэр  

Пахомовым. - Муниципальнэ щIыналъэ-
хэм дзэ къулыкъумкIэ щыIэ комиссэ 12-м 
хэтхэм я лэжьыгъэр нэсу зэрагъэзэщIам-
кIэ фIыщIэ яхуэфащэщ. БлэкIа илъэс хэм 
дзэ еджэгъуэр коронавирусым и зэма-
ным ирихьэлIамэ, иджы апхуэдэ гузэвэ-
гъуэ щы Iэжкъым. Дзэм къулыкъу щащIэ-
ну ираджэхэр Украинэм щекIуэкI дзэ  хэ-
хам  ягъакIуэркъым, зыхуеину псомкIи 
къызэрагъэпэщ.

Пахомов Дмитрий зэрыжиIамкIэ, къащ-
та унафэм тету, бжьыхьэм зи армэ дэ-
кIыгъуэхэм  жэпуэгъуэм и 1-м щыщIэдза-
уэ хъыбар ирагъэщIэнущ  электрон Iэма-
лымкIи  къэрал Iуэхутхьэбзэхэр порта-
лымкIи. Абы щхьэкIэ къагъэсэбэпынущ 
паспорт, ИНН, СНИЛС тхылъхэр щызэхуэ-
хьэ сауэ къызэрагъэпэщыну яубзыхуа 
 реестр щхьэхуэр. 

ТЕКIУЖЬ  Заретэ. 

Сурэттеххэм
я зэпеуэ

хьэныгъэм и унафэщI Дре-
валь Максим.

- Сурэт техынымкIэ мы -
бы хуэдэу Iуэхугъуэ ин зэи 
ди къэралым щекIуэкIа-
къым. Дэтхэнэми Iэмал 
 игъуэтынущ и хэкур фIыуэ 
зэрилъагъур къигъэлъэ-
гъуэну, махуэ къэс тлъа-
гъуу дызэсэжа гуэрхэм нэ-
гъуэщIынэкIэ драгъэп-
лъыну. Апхуэдэщ ди 
 къэ ралым къыщызэIуаха 
щIэ  ныгъэ къэхутэныгъэ 
 инхэр, щIыуэпс телъы-
джэр, текIуэныгъэр къэ-
зыхьа спорт сменхэр, япэ 
классым кIуэхэм я гу ры-
фIыгъуэр. Ар псори -  ущIэ-
гушхуэн ехъулIэныгъэщ. 
Къэ ралым и иджырей 
тхыдэр, фэрэ дэрэ дыхэту, 
нобэ ятх,- жиIащ Деваль 
Максим.

Зэпеуэм хэтынухэм къы-
хах хъунущ мыпхуэдэ 
лIэужьыгъуэхэм яз:  гъуаз-
джэм, спортым, щIы уэп-
сым, цIыхухэм, ухуэ ны-
гъэхэм, къалэм зэ ры-
зиужьам теухуауэ яIэ 
лэжьыгъэр. Абы иIэнущ 
 но  минацэ щхьэхуэхэр. 
Мыбы япэу къыщыхалъ-

хьащ интеллект IэрыщIыр 
къагъэсэбэпу траха, зэ-               
лэ жьа сурэтхэр зэпеуэм 
 ха гъэхьэну. «ЦIыхубэ            
хэ  хы  ныгъэ» саугъэтыр             
со  циальнэ напэкIуэцIхэм 
нэхъы бэм ягу щрихьым 
ира   тынущ, «Пэрытхэм къы -  
хаха» саугъэтыр са бий хэм 
къыхах сурэтым ираты-
нущ.

Зэпеуэм хэтхэр щэнейрэ 
къапщытэнущ. Къэп щы та-
кIуэ гупым хэтынущ сурэт-
тех IэщIагъэ яIэу цIыху 14. 
Ахэр зэпеуэм ирагъэхьа 
сурэтхэм хэплъэнурэ, дэт-
хэнэми хуэфащэу къа-
лъытэ бжыгъэр хуагъэу-
вынущ (5-м нэс). 4 е 5 зы-
хуагъэувахэр полуфина-
лым кIуэнущ. КIэух зэпеуэм 
 номинацэ къэс нэхъыфIу 
къа лъыта сурэти 100 кIуэ-
нущ, номинацэ щхьэхуэ-
хэм - 50.

Къыхахынущ сурэттех нэ-
хъыфIу къалъытэ цIыху 65-
рэ. Абыхэм «Знание» Iуэху-
щIапIэми нэгъуэщI щIы-
пIэхэми я щIэныгъэм щы-
хагъэхъуэну Iэмал яIэнущ.

ЩОМАХУЭ  Залинэ.



Хэт Мазэм… щыдыгъуэр?!
Урысыбзэр  езыгъэджхэм 

я  дунейпсо  зэхуэс

ЩIэныгъэлIхэр бэлэрыгъыркъым

Урысей Федерацэм футболымкIэ и етIуанэ лигэм и «Б» 

дивизионым и ЕтIуанэ гупым зэхьэзэхуэр зэрыщекIуэкIыр

Командэхэр

1. «Мэшыкъуэ-КМВ»
2. «Легион» 
3. «Спартак-Налшык»
4. «Победа» 
5. «Астрахань»
6. «Динамо-2» 
7. «Алания-2» 

Ди республикэр ящыщщ 
сабиймрэ сабиигъуэмрэ 
 гу  лъытэ хэха щыхуащI щIы-
налъэхэм. НыбжьыщIэхэм 
яхуэ фэщэн зыужьыныгъэ 
ягъуэтыным хуолажьэ Iэна-
тIэ, IуэхущIапIэ зэмы лIэ-
ужьыгъуэ куэд къызэ-
щIиубыдэу. Апхуэдэщ ныб-
жьыщIэ цIыкIухэр япэу 
зэкIуалIэ жылагъуэ Iуэху-
щIапIэу къалъытэ сабий 
садыр. Дахагъэмрэ гуапа-
гъэмрэ я дуней телъыджэм 
сабийм лъэныкъуэ куэдкIэ 
зыужьыныгъэ щегъуэт. 

ДЭНЭКIИ хуэдэу, ди щIына-
лъэми мы гъэмахуэм що-
лажьэ сабий сад куэд. Абы-
хэм йокIуалIэ  бюджет Iэна-
тIэм Iут, быным бгъэдэсыну 
хущIыхьэгъуэ зимыIэ адэ-
анэхэм я сабий цIыкIухэр. 
Псори зэхэту къапщтэмэ, 
 гъэмахуэм лажьэ сабий сад-
хэм я нэIэм щIэтщ ныбжьы-
щIэ мини 3-м нэс. Лэжьэгъуэ 
лъэхъэнэ нэхъыщхьэм хиу-
быдэ мази 10-м  сабийхэм зэ-
ра дэлажьэм хуэдэу, бадзэуэ-
гъуэ - шыщхьэуIу мазэхэм 
 къриубыдэуи гъэсакIуэхэм 
Iуэхугъуэ зэмылIэужьыгъуэ-
хэр драгъэкIуэкI а ныбжьы-
щIэхэм, ябгъэдэлъ щIэны-
гъэм хагъахъуэу, я зэхэ-
щIыкIым нэхъри зрагъэужьу. 

Налшык къалэр къап-
щтэмэ, мы гъэмахуэ мазэ-
хэм, бадзэуэгъуэм и 1-м къы-
щы щIэдзауэ шыщхьэуIум и       
17 пщIондэ,  сабий гъэсапIэу 
10-м щадолажьэ апхуэдэ 
 цIы кIухэм, зи школ кIуэгъуэ 
мыхъуахэм яхуэгъэпса егъэ-
джэныгъэ программэр и те-
гъэщIапIэу. Налшык дэт 
«Звёздочка» сабий сад №78-р 
апхуэдэхэм ящыщщ. Мы зэ-
маным Iуэ хущIапIэм йокIуалIэ 
езы садми къалащхьэм и нэ-
гъуэщI садхэми я гъэсэн 
цIыкIу куэд. Гуп зыбжанэу 
зэщхьэщыхащ ахэр, я ныбжь 
елъытауэ. Псори зэхэту къап-
щтэмэ, садым иджыпсту           
що  лажьэ апхуэдэ гуи 9. Абы-
хэм йокIуалIэ сабий 200-м  
щIигъу. ЦIыкIухэм гурэ псэкIэ 
ядолажьэ зи Iэ щIагъэм хуэ-
Iэижь гъэсакIуэ гумызагъэ хэр.   

ЩIыпIэм щынэхъыфI гъэ-
сапIэ IэнатIэхэм хабжэу, 78-нэ 
сабий садым дапщэщи гу-
лъытэшхуэ щыхуащI  цIы кIу-
хэм я гупсысэм зегъэу жьы-
ным, пэщIэдзэ щIэныгъэ еты-
ным, лъэпкъ гъэсэныгъэ екIу 
яхэлъхьэным. Мы гъэмахуэми 
аращ. Гупхэм екIуалIэ сабий-
хэр мыцIыхуу, нэгъуэщI сад-
хэм къикIауэ щытми, гъэса-
кIуэхэм ящыщ дэтхэнэри 
хьэлэлу ядолажьэ, я къалэн-
хэр жэуаплыныгъэшхуэр зы-
хащIэу зэфIахыу. Абыхэм 
цIыкIухэм драгъэкIуэкI дерс 
зэIухахэр, сабийхэм ябгъэ-
дэлъ зэфIэкIхэмрэ зэчиймрэ 
наIуэ къыщыхъу лэжьыгъэ 
хьэлэмэтхэр. Дауи, гъэмахуэр 
къазэрыхуэупсэ дыгъэм и гуа-

«Спартак-Налшык» (Нал-
шык) - «Мэшыкъуэ-КМВ» 
(Псыхуабэ) - 0:1 (0:0). Нал-
шык. «Спартак» стадион. 
Бадзэуэгъуэм и 29-м. 
ЦIыху 205-рэ еплъащ. 

Судьяхэр: Лациев (Шах-
ты), Гаджигусейнов (Мэ -
хъэчкъалэ), Кокаев (Влади-
кавказ). 

«Спартак-Налшык»: Къу-
мыкъу, Молэмусэ, Гъуэгузо-
къуэ, Березов, Далиев, 
Хьэшыр, Топурие, Жанго-
разов, Масленников, Селя-
ев (ХьэцIыкIу, 58), ЛIуп (Ко-
тов, 77). 

«Мэшыкъуэ-КМВ»: Сага-
нович, Темишев (Мусаев, 
67), Саидов, Мачилов, Ма-
гомедов, Темуков (Лелюка-
ев, 74), ЛIыхъугу, Пекъу (Гу-
сенгаджиев, 65), Мэшы-
къуэ, Бутенкэ (Лаврененкэ, 
78), Суанов (Iэшэ, 65).

Топыр дигъэкIащ: Маго-
медовым, 72 (0:1). 

Дагъуэ къыхуащIащ: Мо-
лэмусэм, Темуковым, ЛIу-
пым, Темишевым, Сагоно-
вич, Хьэшырым, Гъуэгузо-
къуэм.

УРЫСЕЙ Федерацэм 
фут болымкIэ и етIуанэ 
лигэм и «Б» дивизионым и 
ЕтIуанэ гупым щекIуэкI зэ-
хьэзэхуэм ипкъ иткIэ щэбэт 
кIуам «Спартак-Налшы-
кым» къригъэблэгъат Псы-
хуабэ и «Мэшыкъуэ- 
КМВ»-р. Абы текIуэн папщIэ 
ди щIалэхэм гугъуехь 
лъэпкъ ятелъын хуейтэ-
къым, иужь зэIущIитIым 
4:0-рэ, 2:1-уэ зэрыщыха-
гъэщIар къэплъытэмэ. Ар-
щхьэкIэ налшыкдэсхэр я 
пIэм иуджыхьыху, я хьэр-
хуэрэгъухэм загъэлъэщауэ 
къыщIэкIащ. ЩIэуэ ягъэува 
тренер нэхъыщхьэ Садиров 
Артур гуп хъарзынэ зэхуи-

Бахъсэн къалэм и щэнха-
бзэ зыгъэпсэхупIэ паркым 
бадзэуэгъуэм и 27-м къы-
щызэIуахащ урыс усакIуэ, 
тхакIуэ цIэ рыIуэ  Лермон-
тов Михаил и фэеплъ. Лэ-
жьыгъэр и Iэдакъэ къы-
щIэкIащ КъБР-м и Сурэ-
тыщIхэм я зэгухьэныгъэм 
хэт, скульптор Катони Ста-
нислав. Фэеплъыр и жэр-
дэмщ Бахъсэн къалэ адми-
нистрацэм и Iэтащхьэ Мам-
хэгъ Хьэчим. 

- Лермонтов Михаил щып-
сэуа зэманым и цIыху къы-
зэрымыкIуэу щытащ. Кав-
казым щыпсэу лъэпкъхэм я 
щэнхабзэр зи тхыгъэ куп-
щIа фIэхэмкIэ зыгъэбея уса-
кIуэм фэеплъ хуэдгъэувыну 
хуэфащэу къэтлъытащ, - жи-
Iащ Мамхэгъ Хьэчим, мы 
Iуэхум щхьэкIэ къызэхуэса-
хэм захуигъазэу. 

Фэеплъыр къызэIухыныр 
бадзэуэгъуэм и 27-м щIра-
гъэхьэлIам и щхьэусы-            
гъуэр - зэфIэкI къызэры-
мыкIуэ зиIэ усакIуэшхуэр 
 гуузу а махуэм Пятигорск 
(Псыхуабэ) къалэм зэры-
щаукIарщ. Ар пасэу, и ныб-
жьыр илъэс 27-м иту ду-
нейм ехыжащ. Абы и 
гъащIэр   тыншу щытакъым: 
и анэр пасэу фIэкIуэдащ, и 
адэм  пэ IэщIэу и сабиигъуэр 
ихьащ, и усыгъэхэр, щхьэ-
хуитыныгъэр зэригъэлъа-
пIэр щхьэусы гъуэ къыхуа-
щIу зи те тыгъуэхэм зэхэзе-
хуэн  ящIащ. 

Зэрыпсэуа зэман мащIэм 
Лермонтовым гупсысэ куу 
зы щIэлъ усэ куэд и къалэ-
мыпэм къы щIэкIащ. Абы и 
гъащIэм къы гуэ хыпIэ имыIэу 
щытащ Кавказыр. И тхыгъэ 
нэхъыфIхэр щитхари ди щIы-
налъэрщ. Кавказ лъэпкъхэм 
ди хабзэхэм, уэрэдхэм, 

ТХАКIУЭХЭМРЭ гъуа з-
джэ хэмкIэ IэщIагъэлI хэм-
рэ я дунейпсо зэгухьэ-
ныгъэм тхылъыр бзиплI-

Урыс псалъэжь щыIэщ: «Жыгыр 
зыIыгъыр и лъабжьэрщ, цIыхур и уна-
гъуэрщ». 

Уафэм щIэуэнущ жыпIэу жыг лъа-
гэ уардэ дахэхэр зэрыщытыр, зэры-
гъагъэр, зэрыпсэур зи фIыщIэр нэм 
имылъагъуу щIым хэлъ лъабжьэ-
ращ. А лъабжьэр апхуэдизу быдэу,  
 куууэ щIым хокIэри, къыпхухэтхъын-
кIэ Iэмал иIэкъым.

НэгъуэщI лъэныкъуэкIэ девгъэп-
лъыт. Мис, псалъэм папщIэ, пэш удз 
гъэгъа цIыкIу унэм щыхэтсащ, ди       
нэр игъэгуфIэу щхьэгъубжащхьэм 
 те  ты ну. Дэ абы фIыуэ дыкIэлъоплъ, 
псы щIыдокIэ. Мис - ар къэгъэгъащ. 
Тхьэмпэ цIыкIухэр къыпыкIащ. Ауэ 
япэм хуэдэу дэ ар тфIэгъэщIэ-
гъуэныжкъым, делIэлIэжыркъым, ди 
щIэщыгъуэр икIащ, дигу къы щы-
кIыжым деж псы щIыдокIэ. Мис - удз 
гъэгъам и щхьэ цIыкIур къыфIэ -          
хуащ, и тхьэмпэхэм гъуэжь къы-
хыхьащ, хуэлащ. Сыт къэхъуар? 

Дахагъэмрэ
гуапагъэмрэ

я  лъапсэ
пэмрэ хьэуам и къабзэмри 
щагъащIэркъым цIыкIухэр. 
Дерсхэм къащыдэхуэ зэма-
ным сабийхэр  IуэхущIапIэм и 
пщIантIэ хуитым щоджэгу, 
сурэт ящI, пшахъуалъэм яфIэ-
фIу исщ, я гъэсакIуэхэм я 
нэIэм щIэту. 

Сабийхэм я узыншагъэм 
садым щыкIэлъоплъ абы и 
медицинэ лэжьакIуэр, а унэ-
тIыныгъэмкIэ цIыкIухэр зы-
хуеину псори къызэригъэпэ-
щу. НыбжьыщIэхэм я узын-
шагъэр егъэфIэкIуэным 
 хуэгъэпсащ  гъэсакIуэхэм са -
бийхэм хьэуа къабзэм щIэх-
щIэхыурэ щыдрагъэкIуэкI 
физкультурэ дерсхэри. Ап-
хуэдэу гъэсапIэм  сабийхэр 
къэуат зыщIэлъ ерыскъы 
 къабзэкIэ щагъашхэ, абыхэм 
я Iэпкълъэпкъым тэмэму зи-
ужьын папщIэ зыхуеину псо-
ри къалъытэу. 

Апхуэдиз сабий зэкIуалIэ 
гъэсапIэр  зэпэщщ унэлъащIэ 
екIухэмкIэ, жеипIэ тыншхэм-
кIэ, зытхьэщIыпIэ хуитхэмкIэ, 
джэгупIэ гъэщIэгъуэнхэмкIэ.  
ЖыпIэнурамэ, сабий садым 
щыIэ Iэмалхэр мардэфI псо-
ми хуокIуэ. 

ГъэсапIэм лэжьыгъэр          
къы зэ  рыщызэгъэпэщамрэ  
ар куп  щIафIэу зэрекIуэкIым-
рэ наб дзэгубдзаплъэу кIэ-
лъоплъ абы и унафэщIхэр. 
Апхуэдэщ садым къыпэщыт 
къалэнхэр ныкъусаныгъэн-
шэу зэфIахыным, Iуэху зе-
хьэкIэщIэхэр, иджырей гъэ сэ-
ныгъэ методикэхэр шэщIауэ 
лэжьыгъэм къыщагъэсэбэ-
пыным гъэсакIуэхэр хуэзыу-
нэтI къызэгъэпэщакIуэ IэкIуэ-
лъакIуэ икIи унафэщI щып-

къэ Таучэ Тае, абы и къуэдзэ, 
сабий садым и методист Iэзэ 
Шестак Татьянэ. Абыхэм я 
фIыщIэ куэд хэлъщ IуэхущIа-
пIэм щекIуэкI  лэжьыгъэ псо-
ри къызыхуэтыншэу зэрызэ-
теублам, ахэр зэхэщIыкI зиIэ, 
зыужьыныгъэм хуэпабгъэ 
щIэблэ узыншэ къэгъэхъу-
ным зэрыхуэгъэпсам. 

Сабий садым и унафэщI-
хэр, гъэсакIуэхэр шэщIауэ 
ядолажьэ я ныбжьыщIэхэми 
абыхэм я адэ-анэхэми, я бын-
хэм яIэ хъуа зэфIэкIхэм кIэ-
лъагъэплъын мурадкIэ, ахэр 
къыхашэ абы къыщызэра-
гъэпэщ Iуэхугъуэ хьэлэмэт-
хэм. КъищынэмыщIауэ, са-
бийхэм ящIа сурэтхэр, хьэп-
шып цIыкIу зэхуэмыдэхэр 
 адэ-анэхэм тыгъэ хуащI. Гъэ -
са кIуэхэм зэрыжаIэмкIэ, я 
нэIэм щIэту гъэмахуэр езы-
хьэкI сабийхэм лэжьыгъэм и 
кIэухыу тыгъэ цIыкIухэр 
 хуащIынущ, 78-нэ садым ща-
гъэкIуа махуэхэр фIыкIэ ягу 
къинэн папщIэ. 

Дапщэщи хуэдэу, иджып-
стуи зы унагъуэ дахэм ещхьу 
зэдолажьэ садым и IэщIа-
гъэлI псори, я унафэщIыр я 
щапхъэу. Апхуэдэу зэгу-
рыIуэрэ зэдэIуэжу Iуэхур зе зы-
хьэ гупым къыхуэарэзыщ, 
пщIэ къыхуащI адэ-анэхэми 
егъэджэныгъэмкIэ къалэ Iэ-
натIэм и унафэщIхэми. 

 ТАМБИЙ  Линэ. 

Сурэтым: сабий садым и 
гъэсакIуэ Жыласэ Эльмирэ 

сурэт щIынымкIэ дерс 
хьэлэмэт цIыкIухэм 

ядрегъэкIуэкI. 

ЩIэблэЖыгыр зыIыгъыр и лъабжьэрщ, цIыхур и унагъуэрщ

 Лъабжьэм зигъэгусащ. Лъабжьэр 
щIым тэмэму хэмыкIамэ, зыхуей 
имыгъуэтамэ, удз гъэгъар кIуэды-
жынущ.

ЦIыхури удз гъэгъам е жыгым хуэ-
дабзэщ. ЦIыхур уардэу, и пкъыр за -  
хуэу, и щхьэр лъагэу псэун папщIэ, 
ари хуейщ лъабжьэ. ЦIыхум и лъаб-
жьэр и унагъуэращ. Мы дунейм зы 
цIыху закъуи тет къыщIэкIынкъым, си 
закъуащэрэт жиIэу. ЦIыхур сыт щы-
гъуи цIыху хуэныкъуэщ. ЦIыхум и гур 
зыгъэхъужыр адрей цIыхум и гурщ.

 Дэтхэнэ зыми ди щIыбагъ къыдэт 
ди унагъуэр ар ди дамэхэращ. Абы-
хэм  даIэт, лIыгъэ, къару къытхалъ-
хьэ. Адэшхуэ, анэшхуэ, адэ, анэ, 
 шыпхъу, дэлъху, къуэш, щхьэгъусэ, 
бын, быным я быныж. Сыту фIы- 
г ъуэшхуэ! Узэримызакъуэр, сыт щы-
гъуи къыбдэIэпыкъунрэ уи Iуэху 
 къыбдэзыIыгъынрэ зэрыщыIэр пщIэ-
уэ упсэуныр насыпкъэ?! Нэхъы-
фIыжыр а унагъуэшхуэр ущызэгу-

рыIуэм, ущызэрылъагъум дежщ.
Телевизорым, газетхэм ущрохьэ-

лIэ дадэмрэ нанэмрэ зэрызэдэпсэу-
рэ илъэс бжыгъэ куэд ирикъуауэ,  я 
махуэр ягъэлъапIэу. Дадэмрэ на-
нэмрэ я щIэблэр къепщIэпщIэкIарэ 
сурэтым имыхуэу. Абы нэхърэ нэхъ 
насып сыт щыIэ!

Ауэ гъащIэм мыхъумыщIагъэ, ды-
зыхуэмей куэд къыщохъу. Ди  жагъуэ 
зэрыхъунщи, дунейм тезу тетщ сабий 
унэхэмрэ жьы хъуахэр щапIыжхэмрэ. 

Абыхэм щыпсэухэр унагъуэн шэщ. Зи 
лъабжьэ зимыIэж жыг къэ уам хуэ -
дэу, ахэр я закъуэу   мы дуней хъурейм 
къытенащ. Зи щIы багъ унагъуэ дэ-
мытым и дунейри гуфIэгъуэн шэщ.

Унагъуэ уиIэмэ, щхьэзакъуэу дуне-
ишхуэм укъытемынамэ, насыпыфIэу 
зыплъытэж хъунущ. ИкIи а унагъуэр 
быдэ хъун щхьэкIэ, абы щIэс дэт-
хэнэри емызэшыжу а Iуэхум телэ-
жьэн хуейщ.

Сыт унагъуэр насыпыфIэ зыщIыр? 
Жэуапхэр зэтехуэркъым. Сэ къызэ-
рыслъытэмкIэ, ар унагъуэм щIэс 
цIыхухэм я кум дэлъын хуей пщIэ-
ращ. Илъынукъым унагъуэм насып 
абы щыщхэм дзыхь зэхуамыщIмэ, 
 нэхъыжь - нэхъыщIэ елъытауэ щхьэж 
и къалэн тэмэму имыгъэзащIэмэ. 
Унагъуэм щыщу зыр мэпщафIэ, ад-
рейм гъущIIунэ блыным хеукIэ, еща-
нэм тху еджапIэм кърех.

Унагъуэ насыпыфIэм псори зэ-
хуэдэу щагуэш - гугъуехьри, гуфIэ-
гъуэри, уней Iуэхури. Унагъуэ на-
сыпыфIэм махуэшхуэхэри зыгъэп-
сэхугъуэ махуэхэри зэгъусэу къра-
гъэхьэ, ирагъэкIуэкI. 

Дэтхэнэ унагъуэри насыпыфIэу 
зэрыщытыным дыхущIэвгъэкъу. 
Псом япэрауэ, ди щхьэм деж къы-
щедгъэжьэжынщ, дегугъунщ, тху-
хэлъ хьэ псори хэтлъхьэнщ а насыпыр 
щыз хъуным. 

ТЕКIУЖЬ  Заретэ.

УсакIуэшхуэм
и  фэеплъ 

 хъыбархэм, щIыуэпсым и да-
хагъэм дахьэхырт уса кIуэр. 
Псом хуэ мыдэу  ады гэ хэр  
фIыуэ ды къилъа гъурт. Шэр-
джэс зауэлI хэм пщIэш  хуэ 
яхуищIырт. 

Фэеплъыр къыщызэIуа-
хым зыкърагъэхьэлIащ 
 КъБР-м и Iэтащхьэм и Ад-
министрацэм и УнафэщI 
 Къуэдзокъуэ Мухьэмэд, 
 КъБР-м и Правительствэм-
рэ министерствэхэмрэ я 
 лIы  кIуэхэр, КъБР-м егъэ-
джэныгъэмрэ щIэныгъэм-
кIэ и министр Езауэ Анзор, 
КъБР-м щэнхабзэмкIэ и 
 министрым и къуэдзэ Кар-
чаевэ Iэминат, КъБР-м и 
цIыхубэ артист, УФ-м гъуаз-
джэхэмкIэ щIыхь зиIэ и 

лэжьакIуэ ХьэIупэ Джэб-
рэIил, УФ-м и цIыхубэ ар-
тист Тут Заур, КъБР-м и 
цIыхубэ артистхэу Думэн  
Мурадинрэ Зеушэ Iэуесрэ, 
КъБР-м и цIыхубэ усакIуэ 
Ацкъан Руслан, егъэджэ-
ныгъэ, щэнхабзэ IуэхущIа-
пIэхэм я лэжьакIуэхэм, 
 къа лэдэсхэм. 

Лермонтов Михаил и фэ-
еплъыр къызэIуаха нэужь, 
ныбжьыщIэхэр абы и усэ-
хэм щыщ къеджащ, уэрэд 
жаIащ, къэфащ. А псор 
зэфIэкIа нэужь, фэ еплъым 
удз гъэгъахэр тралъ хьащ. 
Ар цIыху кIуапIэ зэрыхъунум 
шэч хэлъкъым. 

БЖЬЫХЬЭ   Розэ.

хъыбархэм щIыуэпсым и да лэжьакIуэ ХьэIупэ Джэб

Адэжь щIыналъэ

кIэ (адыгэ, урыс, белорус, 
украин) «Берега дружбы» 
дунейпсо зэхы хьэм ипкъ 
иткIэ, къыдагъэкIащ.

ЦIыхум и зэфIэкIыр 
 къи гъэсэбэпу, абыкIэ жы-
ла гъуэм сэбэп зэрыхуэ-
хъум и щапхъэщ Бейты-
гъуэн Iэуес иджыри дэт-
лъа гъур. 

«Земля предков» тхы-
лъым ихуащ гъащIэм, 
 лъагъуныгъэм, щIыуэп-
сым дахагъэм, щIэблэ 
къыт щIэхъуэм, адэжь 
 щIы налъэм, къуэш рес-
публикэхэм яхуэгъэпса 
усэхэр. ЦIыху къэс егъэ-
лъапIэ щалъхуа щIына-
лъэр, и сабиигъуэр, щIалэ-
гъуэр щигъэкIуар. 

Бейтыгъуэн Iэуес и усэ-
хэр фIыуэ зылъагъур 
Къэбэрдей-Балъкъэрым 
щып сэу хэм я закъуэкъым, 
атIэ абы и гъунапкъэхэми 
щацIыху и сатыр гуапэхэр. 
Абы и усэхэр лъабжьэ 
зыхуэхъуа уэрэдхэр Кав-
казым и уэрэджыIакIуэ 
 па жэхэм ягъэзащIэу цIэ-
рыIуэ хъуащ.

Бейтыгъуэныр ехъу лIэ-
ныгъэ щымыщIэу, и Iэда-
къэщIэкIхэм я щIэупщIэр 
ину, узыншагъэрэ гуры-
фIыгъуэрэ и бэу псэуну ди 
гуапэщ.

ТЭРЧОКЪУЭ  Дисэ.

Дон Iус Ростов иджы благъэ щекIуэкIащ уса кIуэ-
уэрэдус, академик, Кавказ Ищхъэрэм и республикэ 
псоми гъуазджэ хэ мкIэ щIыхь зиIэ я  лэ жьакIуэ, Ду-
нейпсо, Лъэпкъ Арт  коми тетхэм я вице-президент 
Бейтыгъуэн Iэуес къыдигъэкIа «Земля предков» усэ 
тхылъым теухуа зэIущIэ.

Мэшыкъуэр и унэцIэджэгъум щоджэгу

арат хьэщIэхэм я гъуащ хьа-
уэ Мэшыкъуэ Хьэчим 
 къи утIыпща топым къри-
гъэгъэзэн папщIэ Къу-
мыкъу Аслъэнбэч и зэфIэкI 
псори здынэсыр къигъэ-
лъэгъуэн хуей хъууэ, топыр 
 угловойм щигъэкIуам. Ар и 
щыхьэтт псыхуабэдэсхэр 
текIуэныгъэм ерыщу зэ-
рыху щIэкъунум. 

«Спартак-Налшыкым» и 
футболистхэм зэпэ щIэ-
тыныгъэр зэхуэдэ щащIы-
фар сыхьэт ныкъуэ дэкIа-
уэщ. ЛIупым кърита иужькIэ 
Хьэшырыр зэуа топым 
иджы къригъэгъэзэн хуей 
хъуащ хьэщIэхэм я гъуащ-
хьэтетым. Апхуэдэу щыт 
пэтми, загъэпсэхуну имыкI 
щIыкIэ хьэщIэхэр япэ ищы-
фынут. Бутенкэ тIэунейрэ а 
Iэмалыр къыхукъуэкIащ: 

зэм гъуэм хуигъэзэфа-
къым, адрейм Къумыкъум 
ебзэджэкIыфакъым. 

Джэгум и етIуанэ Iыхьэми 
щытыкIэм зэрызихъуэжы-
ща щыIэкъым. Абы къри-
кIуащ 72-нэ дакъикъэм Ма-
гомедов Магомед щхьэкIэ 
топ къытхудигъэкIыныр. 

Налшыкдэсхэм джэгур 

КъБР-м Узыншагъэр хъумэнымкIэ и министер-
ствэм и лэжьакIуэхэм иратащ Урысей ФССП-м и 
унафэщIым къыбгъэдэкI щIыхь, фIыщIэ тхылъхэр.

IУЭХУ гуапэр щекIуэкIащ Налшык къалэ дэт клини-
кэ сымаджэщ №1-м. Апхуэдэ гулъытэ хуащIащ зи 
IэщIагъэм хуэпэж лэжьакIуитхум: Налшык и поликли-
никэ №1-м и дохутыр нэхъыщхьэ Къаскъул Iэулият, 
сымаджэхэм чэнджэщ щрат, и узыфэр къыщахутэ 
медицинэ центрым и къудамэм и унафэщI Залихано-
вэ Эльвирэ, Iуащхьэмахуэ и  район сымаджэщым и 
дохутыр нэхъыщхьэ Тилов Хьэбибуллахь, ХьэцIыкIу 
А.А. и цIэр зезыхьэ Шэджэм район сымаджэщым и 
участковэ дохутыр-терапевт Тэмазэ Сэтэней, Бахъсэн 
къалэмрэ Бахъсэн районымрэ я сымаджэщ нэ-
хъыщхьэм и поликлиникэ къудамэ №1-м и унафэщI 
Щауэ Анджелэ. 

Урысей ФСПП-м и управленэу КъБР-м щыIэм и 
унафэщIым и къуэдзэ, къэрал кIуэцI къулыкъум и 
полковник Ефэнды Олег медицинэм и лэжьакIуэхэм 
фIыщIэ яхуищIащ я IэнатIэм хьэлэлу зэрыпэрытым, я 
IэщIагъэм зэрыхуэпэжым папщIэ. Къыхигъэщащ 
узыншагъэр хъумэным къыхуимыгъэщIа цIыху абы-
хэм къазэрыхэмыхьэр. Апхуэдэуи я лэжьыгъэ мы-
тыншым, яхэлъ гуапагъэмрэ сыт щыгъуи дэIэпы-
къуэгъу хъуну зэрыхьэзырымрэ папщIэ республикэм 
щыпсэухэм я цIэкIэ фIыщIэ яхуищIащ.

БАХЪСЭН Ланэ.

къахуегъэлыну щытащ.          
Ар щхьэкIэ Гъуэгузокъуэм 
 кърита топ хъарзынэр 
Масленниковым къыхуэ-
гъэсэбэпакъым. И щIыбыр 
хуэгъэзауэ еуати, ар гъуэм 
хуэзакъым. 

Арати, пэщIэдзэ джэгу-
гъуитIым иужькIэ зыхэт 
гупым бжьыпэр щызыубы-
да «Мэшыкъуэ-КМВ»-м ар 
игъэбыдащ, къыкIэлъеIэ 
«Спартак-Налшыкыр» хьэ-
щIапIэ кIуауэ хигъащIэри. 

АдэкIэ щыгъуазэ фы-
хуэтщIынщ Урысей Федера-
цэм футболымкIэ и етIуанэ 
лигэм и «Б» дивизионым и 
ЕтIуанэ гупым и зи чэзу зэIу-
щIэхэм къарикIуа бжы-
гъэхэм. Мис ахэр: «Ала-
ния-2» (Владикавказ) - «Ле-
гион» (Мэхъэчкъалэ) - 1:2, 
«Астрахань» (Астрахань) - 
«Динамо-2» (Мэхъэчкъалэ) 
- 1:1. 

КъыкIэлъыкIуэ джэгу-
гъуэр «Спартак-Налшы-
кым» Дагъыстэным и къа-
лащхьэм щригъэкIуэкIы-
нущ. ШыщхьэуIум и 7-м ди 
щIалэхэр яIущIэнущ Мэ-
хъэчкъалэ и «Динамо-2»-м.

ХЬЭТАУ Ислъам. 

шэсащ, ди лъахэгъухэм 
ящыщ зыбжанэ щIэгъэ-
къуэн ищIри. Къапщтэмэ, 
«Мэшыкъуэ-КМВ»-м и 
пщIэр яхъумэу Налшык и 
«Спартак» стадионым ба-
дзэуэгъуэм и 29-м къихьат 
иджыблагъэ ди гупым хэта-
хэу ЛIыхъугу Марат, Лелю-
каев Алан, ди республикэм 
щагъэса Пекъу Ислъам. 
Къи щынэмыщIауэ, и унэ-
цIэр зезыхьэ командэм хы-
хьат аргудандэс Мэшыкъуэ 
Хьэчимрэ Адыгейм къи  кIа 
Iэшэ Анзоррэ. Дэтхэнэ зыри 
абыхэм ягъэб жьы фIэфы-
нут, зэкIэ ар къы  зэхъулIар 
ди гъунэгъу хэрщ. Зыдумы-
сыжынщи, а псом иужькIэ 
узыдэщIынур къы хэпхынуи 
гугъут - дэнэ кIи ди щIалэхэр 
щызэхуэдизт. 

Джэгум щIадза къудейуэ 

арат хьэщIэхэм я гъуащхьа- зэм гъуэм хуигъэзэфа-

Дохутыр  нэхъыфIхэр
ягъэпажэ

рыIуэм, ущызэрылъагъум дежщ.

Прохладнэ къалэм и курыт еджапIэ №6-м и 10-нэ классым и еджа кIуэ 
Заптий Низанэ лъэпкъ щэнхабзэм теухуа сочиненэ тхынымкIэ урысей-
псо зэпеуэм и лауреат  хъуащ. Лэжьыгъэхэр къыщапщы тэ жым нэ-
хъыфIу къалъытащ абы и «Дерево держится корнями, а человек се-
мьей» («Жыгыр зыIыгъыр и лъаб жьэрщ, цIыхур и унагъуэрщ») тхы-
гъэр.

Низанэ инджылызыбзэр уэрсэру зригъэщIащ. Лъэпкъ къафэхэмкIэ 
гупжьейм хэтащ. Ар есэпым, обществознанием, тхыдэм, псы есыным да-
хьэх. Юрист IэщIагъэр зригъэгъуэтыну щIохъуэпсри, Тхьэм къригъэ-
хъулIэ. 

АдэкIэ фыщыдогъэгъуазэ Низанэ и лэжьыгъэм:

ТхылъыщIэ

Футбол

Гъэмахуэ-2023


